
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᐃᕐᖐᓐᓇᖅ ᓴᖅᑭᑦᑕᕆᐊᓕᒃ 

ᓄᓇᕗᒻᒥ ᑎᑎᕋᖅᑕᐅᕙᓪᓕᐊᔪᑦ ᖁᓕᐅᓕᖅᐳᑦ (10) 
ᐃᓅᔪᓐᓃᖅᑐᑦ ᓄᕙᒡᔪᐊᕐᓇᖅ-19−ᒧᑦ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 1, 2022) − ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᔪᑦ 
ᓄᓇᕗᒻᒥ ᖁᓕᓂᑦ (10) ᓄᕙᕐᔪᐊᕐᓇᖅ-19-ᒧ-ᐊᑦᑐᐊᓂᖃᖅᑐᒥᑦ ᐃᓅᔪᓐᓃᖅᑐᖃᕐᓂᖓᓂᑦ. 
ᐅᓪᓗᒥᒧᑦ, ᓄᓇᕗᒻᒥ ᖁᓕᓂᒃ (10) ᓄᕙᕐᔪᐊᕐᓇᖅ-19 ᐱᔾᔪᑕᐅᓪᓗᓂ 
ᐃᓅᔪᓐᓃᖅᑐᖃᖅᓯᒪᓕᖅᐳᖅ ᓄᓇᕗᒻᒥ. 
 
"ᕿᒃᓵᖃᑎᒋᑦᑎᐊᖅᐸᒃᑲ ᐃᓅᔪᓐᓃᖅᑑᑉ ᐃᓚᖏᑦ," ᐅᖃᓚᐅᖅᐳᖅ ᒥᓂᔅᑕ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ. "ᓴᐳᔾᔨᓯᒪᖃᑕᐅᒋᑦᑎ ᓄᓇᓕᑦᑎᓐᓂ ᓄᕙᒡᔪᐊᕐᓇᖅ-
19−ᒥ ᐅᑭᐅᖑᓂᐊᖅᑐᖅ, ᑲᐱᔭᐅᕙᒡᓗᓯ. ᑕᒪᑦᑖᓗᒃ ᐅᕙᑦᑎᓐᓂ ᐃᓅᖃᑎᑦᑎᓂᓪᓗ 
ᓴᐳᔾᔨᔪᓐᓇᕋᑦᑕ ᐆᒃᑐᕋᐅᑕᐅᖁᔭᐅᔪᑦ ᒪᓕᑦᑎᐊᑐᐃᓐᓇᕐᓗᑎᒍᑦ ᐋᓐᓂᐊᕌᖓᑦᑕ ᐊᐃᓯᒪᕙᒡᓗᑕ, 
ᒪᑐᐊᖅᓯᒪᕙᒡᓗᑕ, ᐊᒡᒐᕗᑦ ᐅᐊᓴᕋᔪᒡᓗᒋᑦ ᑲᐱᔭᐅᕙᒡᓗᑕᓗ ᓄᕙᒡᔪᐊᕐᓇᖅ-19−ᑖᕇᒃᑯᑎᒧᑦ." 
 
"ᓄᕙᒡᔪᐊᕐᓇᖅ-19 ᓱᓕ ᐃᓱᒫᓗᖕᓇᕐᒪᑦ ᓄᓇᕗᒻᒥ ᓄᓇᓕᓕᒫᓂ, ᕿᒃᓵᖃᑎᒋᕙᕗᓪᓗ 
ᐃᓚᓕᒫᖏᑦ," ᐅᖃᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᔨᒃᑯᑦ ᐊᖓᔪᖅᑳᖓᑦ ᓘᒃᑖᖅ ᒪᐃᑯᓪ ᐹᑐᓴᓐ. 
"ᓇᓚᐅᑦᑖᕈᑎᖃᖅᑎᓪᓗᑕ ᓄᑖᕐᒥ ᐊᖅᑯᓵᖅᑕᐅᓂᐊᕐᒪᖔᑦᑕ ᓄᕙᒡᔪᐊᕐᓇᖅ-19−ᒧᑦ ᖃᓂᒪᓐᓇᒥᒃ 
ᐅᑭᐅᖑᑎᓪᓗᒍ, ᑭᒃᑯᓕᒫᑦᑎᐊᑦ ᑎᓕᐅᖅᐸᒃᑲ ᑲᐱᔭᐅᖁᓪᓗᒋᑦ. bivalent ᑲᐴᑎᓄᑦ 
ᑲᐱᔭᐅᔪᓐᓇᖅᓯᖕᒥᔪᑦ ᓄᓇᕗᒥᐅᑦ ᐊᑐᐃᓐᓇᐅᑎᑦᑎᖕᒪᑦ ᐊᑑᑎᖃᑦᑎᐊᖅᑐᒥᒃ ᓴᐳᔾᔨᔪᓐᓇᕐᒪᑦ 
ᓄᕙᒡᔪᐊᕐᓇᖅ-19−ᑖᕈᑕᐅᑲᑕᓚᐅᖅᑐᒥᒃ ᐊᒻᒪ Omicron variant-ᒧᑦ. ᑲᐱᔭᐅᓗᑕ ᓄᕙᒡᔪᐊᕐᓇᖅ-
19−ᒧᑦ ᐋᓐᓂᐊᓕᕇᒃᑯᑎᒧᑦ ᓴᐳᑎᓯᒪᑦᑎᐊᓛᖑᓂᐊᖅᐳᒍᑦ ᖃᓂᒻᒪᓐᓈᓗᖕᒧᑦ, 
ᐋᓐᓂᐊᕐᕕᖕᒦᑦᑕᕆᐊᖃᓕᕋᔭᖅᑐᓄᑦ ᐊᒻᒪᓗ ᐃᓅᔪᓐᓃᑐᐃᓐᓇᕆᐊᓕᖕᓄᑦ."  
 
ᓄᓇᕗᒻᒥᐅᓕᒫᑦ ᑕᖅᑭᓕᑦ ᐊᕐᕕᓂᓕᑦ ᐅᖓᑖᓂ ᓄᕙᒡᔪᐊᕐᓇᖅ-19 ᐋᓐᓂᐊᓕᕇᒃᑯᑎᒧᑦ 
ᑲᐱᔭᐅᔪᓐᓇᕐᓂᐊᓕᖅᐳᑦ ᐊᒻᒪᓗ ᐱᖓᔪᖓᓂ ᑲᐴᑎᑦ ᐊᑐᐃᓐᓇᐅᓪᓗᑎᒃ ᑭᓇᑐᐃᓐᓇᕐᒧᑦ ᑕᓪᓕᒪᑦ 
ᐅᖓᑖᓂ ᐅᑭᐅᓕᖕᓂᑦ. ᓄᕙᒡᔪᐊᕐᓇᖅ-19−ᒧᑦ ᐅᖄᓚᕝᕕᒃᓴᖅ 1-888-975-8601 
ᐅᕗᙵᕐᓗᑎᓪᓘᓐᓃᑦ ᓄᕙᒡᔪᐊᕐᓇᖅ-19 ᐋᓐᓂᐊᓕᕇᒃᑯᑎ I ᓄᓇᕗᑦ ᒐᕙᒪᖓᑦ ᑐᑭᓯᓇᓱᒡᓗᑎᑦ 
ᑲᐱᔭᐅᒃᑲᓐᓂᕆᐊᖃᕐᒪᖔᖅᐱᑦ. ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᔪᒪᔪᑦ ᐃᓂᒃᓴᓕᐅᕈᓐᓇᖅᐳᑦ 
ᐋᓐᓂᐊᕐᕕᖏᓐᓄᑦ ᐅᖁᒪᐃᓐᓂᕐᓂᐊᕐᕕᖕᒧᓪᓘᓐᓃᑦ ᐅᖄᓚᓗᑎᒃ.  
 

https://www.gov.nu.ca/iu/aanniaqangnanngittulirijikku/information/nuvagjuarnaq-19mut-kapijauniq-0


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
ᐱᕙᓪᓕᐊᔪᑦ ᓴᖅᑭᑕᐅᔪᑦ ᐱᔭᒃᓴᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR-77 

ᐃᓚᒋᔭᐅᔪᑦ ᒥᒃᓵᓅᖓᔪᑦ ᓴᐳᔾᔭᐅᓯᒪᖁᓪᓗᒋᑦ, ᐅᖃᐅᓯᐅᔪᖃᒃᑲᓐᓂᔾᔮᙱᑦᑐᖅ ᐃᓅᔪᓐᓃᓚᐅᖅᑑᑉ 
ᒥᒃᓵᓄᑦ. 

